
                                    www.rastdzinad.ru
                                vk.com/club217633221  
                                t.me/gazetarastdzinad1923

Боныхъёд
Gismeteo-йы бёрёггёнёнтём гёсгё, 21 ноябры нё уардзён. Уёлдёфы 

температурё – 2-15 градусы хъарм. Боны дёргъ — 09,31 Хурыскаст — 07,02
Хурныгуылд — 16,34

Валютёйы аргъ Доллар — 100,55
Евро — 105,14 12 +

ДУНЕОН ФОРУМ
"Уёрёсейы транспорт"

ТЕМАТИКОН ФАРС
Нё фыдёлты бёстё, нё фыдёлты зёхх

СПОРТИВОН ФИДИУЁГ
Армрестлинг

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

2024 азы 21 ноябрь – джеоргуыбайы мёйы 21 бон, цыппёрём

Йё тёмёны бацыд 2025 азы 
фыццаг ёмбисён газеттё ёмё 
журналтё рафыссыны кампа-
ни. Иннё хёттытау та ныр дёр 
«Рёстдзинад»-ы иузёрдион 
кёсджытё рафысдзысты сё 
уарзон газет.

«Уёрёсейы пост»-ы цё-
гатирыстойнаг хайады куыд 
фехъусын кодтой, афтёмёй 
2025 азы фыццаг ёмбисён га-
зет «Рёстдзинад» рафыссыны 
аргъ у 1464 сомы ёмё 88 ка-
печчы. Уыимё, адёмы льготон 
къордтём чи хауы, уыцы адё-
мён та – 1193 сомы ёмё 88 ка-
печчы.
Нё зынаргъ газеткёсджытё! 

Ирыстоны истори, ирон адёмы 
ёгъдёуттё, мадёлон ёвзаг, 
ирон фысджытё ёмё нывгён-
джыты уацмыстё зонын уё кёд 
фёнды ёмё бёллут, цёмёй 
нё рёзгё фёлтёр сё мадёлон 
ёвзаг уарзой ёмё йё ахуыр 
кёной, уёд, уё хорзёхёй, ра-
фыссут «Рёстдзинад». Ёмё га-

зет ёхсёз мёйы дёргъы алы хёдзармё дёр хёсдзён ног хабёрттё, зонгё уё 
кёндзён, Ирыстон ёмё Уёрёсейы царды цы ивддзинёдтё цёуы, уыдонимё, 
дзурдзён уын нё ивгъуыды, нё абон ёмё нё сомбоны тыххёй.
Алы ирон хёдзарён дёр – газет «Рёстдзинад»!

Редакци

 Газетфыссынад 

Дзырды фарн
Ёрдз аныхъуыры царды 
фыдмитё,  рёстёджы 

зынтё,  хи сагъёстё ёмё 
бирё ёндёр хъуыдытё.

 ФЁРНИОН

 Программё  

«Культурёйы 
хъёууон кусёг»

Нысанмё арёзт программё «Культурёйы хъёу-
уон кусёг»-ы уагёвёрдмё гёсгё 2025 азы Цёгат 
Ирыстоны цёрён бынётты сё профессион архайд 
райдайдзысты 7 ёрыгон специалисты. Уый тыххёй 
фехъусын кодта Цёгат Ирыстоны Хицауады пресс-
службё.
Программёйы архайын-

вёнд ёмё культурёйы 
хъёууон артдзёсты ку-
сынвёнд чи скёна, уыцы 
специалисттён иухаттон 
паддзахадон фиддоны 
хуызы лёвёрд ёрцё-
удзён фёйнё 1 милуан 
сомы бёрц.
Зындгонд куыд у, аф-

тёмёй фёстаг азты зын-
гё куыстытё ёххёстгонд 
цёуы культурёйы объ-
екттыл: аразыц ёмё цал-
цёг кёнынц культурёйы 
артдзёстытё, хъёугё 
ифтонггёрзтё сё ёвё-
рынц... 
Ныр та Уёрёсейы Пре-

зиденты уынаффёйё йё 
тыхы бацёудзён нысан-
мё арёзт ног программё 
«Культурёйы хъёууон ку-
сёг». Уыцы программёйы 
фадёттёй спайда кёнын 
кёй бафёнда, ёмё йё 
кусён бынат хъёумё ра-
ивыныл чи сразы уа, уыцы 
специалисттён паддза-
хад сёрмагонд ёххуысы 
хуызы дих кёндзён фёй-
нё 1 милуан сомы (уыцы 
фёрёзтё адёймаг хардз 
кёндзён йёхи фёндонмё 
гёсгё). Уыимё, програм-

мёйы фёткмё гёсгё, 
равзёрст бынаты специ-
алист ёппынкъаддёр хъу-
амё бакуса 5 азы.
Специалисттё куыд 

зёгъынц, афтёмёй ног 
программёйы фёрцы 
культурёйы хъёууон ку-
сёндётты хъёугё специ-

алистты кадавардзинад 
кёй фёкъаддёр уыдзён, 
фылдёр адём хъёууон 
цёрён бынётты куыст-
мё се ’ргом аздахдзыс-
ты. Уыцы хатдзёгмё ёр-
цёуён ис, фёстаг цал-

дёр азы дёргъы ахуы-
рад ёмё ёнёниздзинад 
хъахъхъёнынады къабёз-
ты цы ахём программё-
тё ёххёстгонд цёуынц, 
уыдоны фёлтёрддзина-
дыл. Амынд программёты 
фёрцы хъёууон скъолатё 
ёмё поликлиникёты ку-

сын райдыдтой бирё ног 
специалисттё. Уыимё, 
уыдонён сё фылдёр сты 
ёрыгон фёлтёры минё-
вёрттё. 
Ныр ахём программё 

аххёсдзён культурёйы 

къабазыл дёр. «Зонын 
ёй, цас курдиатджын фё-
сивёд нём ис: нё кё-
стёртё хорз ёмхиц сты 
зарын ёмё кафынмё, 
арёхстджынёй архай-
ынц алыхуызон музыка-
лон инструменттыл. Ёмё 
мё ныфс ис, хъёууон 

цёрён бынётты культу-
рёйы артдзёстыты кусы-
ны фёндон чи равдиса, 
уыцы ёрыгон кёнё фёл-
тёрдджын специалисттё 
сывёллётты курдиёттё 
раргом кёныныл зёрдиа-

гёй кёй бацархайдзысты, 
уымёй», – программёйы 
уагёвёрдтыл дзургёйё, 
йё телеграм-каналы 
ныффыста РЦИ-Аланийы 
Сёргълёууёг Сергей 
Меняйло.

СЛАНТЫ Аслан

 Хатдзёгтё ёмё нысантё  

Социалон-экономикон уавёр 
ёмё ёхсёнадон-политикон 

нывылад

Уёрёсейы Президенты Ёххёстбарджын ми-
нёвар Цёгат Кавказы федералон зылды Юрий 
ЧАЙКАЙЁН уыд кусёг фембёлд  Республикё 
Цёгат Ирыстон-Аланийы Сёргълёууёг Сергей 
МЕНЯЙЛОИМЁ. Ныхасы архайджытё се ’ргом 
аздёхтой регионы социалон-экономикон уавёр ёмё 
ёхсёнадон-политикон нывылады фарстатём.
Республикёйы дарддё-

ры райрёзты нысантыл 
дзургёйё, Юрий Чайка 
куыд фёбёрёг кодта, 
афтёмёй республикёйы 
ёрвылбоны царды хуыз-
дёрёрдём ивддзинёд-
тё рахатён ис, райрёзты 
программётыл бёстон 
куыст цёуы. Зёгъём, ре-
гион уёхскуёзёй архайы 
нысанмё арёзт паддза-
хадон программётё ёмё 
фыццаградон национ про-
екттё царды рауадзыныл. 
Абоны онг се ’ххёст кёны-
ны фётк у ахём: национ 

проекттё – 83,6 проценты, 
паддзахадон программё-
тё – 82,6 проценты.
Сергей Меняйло куыд 

фехъусын кодта, афтёмёй 
Цёгат Ирыстон дарддёр 
архайы цёрёнуатон-ком-
муналон хёдзарады ком-
плексы модернизацийы 
федералон фёлварён 
программёйы. Регио-
ны Сёргълёууёджы ны-
хасмё гёсгё, къабазы 
куыст фёнывылдёр кёны-
ныл ахадгё архайд цёуы. 
Зёгъём, донуадзёнты 
хёдзарад иу унитарон 

куыстуаты бёрны бакод-
той. Уый фёрцы донёф-
сисады хызёгты цалцёг 
ёмё рацарёзтыл бёстон-
дёр куыст цёуы, ныридё-
гён  уал 600 километры ног 
донуадзёнтёй фёлхас-
гёнджытё пайда кёнын 
райдыдтой. 
Афёдзён хатдзёгтё 

кёнгёйё, Сергей Меняй-
ло радзырдта, республикё 
йё ахсджиаг юбилейтё – 
Цёгат Ирыстоны автономи 
расидыны 100 азы ёмё 
Уёрёсеимё баиу уёвы-
ны 250 азы куыд сбёрёг 
кодта, уый тыххёй дёр. 
Бёрёгбётты кадён куыд 
Дзёуджыхъёу, афтё 
Мёскуыйы дёр арёзт ёр-
цыдысты бирё дзыллон 
ёмё зёрдылдарён цы-
мыдисаг мадзёлттё. Сё 
сёйрагдёр – Цёгат Иры-

стоны Культурёйы бонтё 
Мёскуыйы. Уымёй уёл-
дай, Цёгат Ирыстоны 
бонтё цыдысты УФ-йы 
Федерацийы Советы дёр. 
Сенатортё хорзыл ба-
нымадтой республикёйы 
дарддёры райрёзты про-
екттё. Федерацийы Совет 
цы сёрмагонд уынаффё 
сфидар кодта, уым сё бы-
нат ссардтой 30 ахсджиаг 
социалон объекты арёз-
тад ёмё цалцёджы про-
екттё.
Юрий Чайка ёмё Сергей 

Меняйло  се ’ргом аздёх-
той сёрмагонд ёфсёддон 
операцийы архайджытё 
ёмё сё бинонтён ёххуы-
сы фарстатём дёр.

РЦИ-Аланийы 
Сёргълёууёг 

ёмё Хицауады 
пресс-службё

 Фембёлд  

Цёрджыты курдиёттём – 
иудадзыг цёстдард

Дзёуджыхъёуы Уёрёсейы Федерацийы Прези-
дент Владимир ПУТИНЫ исён уаты РЦИ-Аланийы 
Хицауады Сёрдар ДЗАНАЙТЫ Барис профилон ми-
нистртё, комитетты минёвёрттё ёмё муниципалон 
скондты разамонджытимё ёркаст, республикёйы 
цёрджытё цы ёнёлыггонд фарстатё, цёлхдуртё 
ёмё фёндёттё ёрбадёттынц, уыдонмё. Мадзалы ма 
архайдта РЦИ-Аланийы сёйраг федералон инспектор 
Сергей ГОНЧАРОВ.
Граждёнтё се ’ргом зда-

хынц хъёуты хёрзвадётты, 
ахуырадон уагдёттё ёмё 
фёндёгты уавёрты, хъёу-
гё хостёй ёфсадыны ёмё 
бирё ёндёр фарстатём. 
Афтё, Алагиры цёрёг 

Сохиты Фатимёйы кур-
диатён Фёскомцёдисы 
фёз банывыл кёныны тых-
хёй Алагиры районы бы-
нёттон хиуынаффёйады 
сёргълёууёг Дзантиаты 
Ислам ратта дзуапп, Ёп-
пётуёрёсеон конкурс «Го-
рёты хёрзвадат фалдзу-
стё саразын»-ы фёлгёты 
2025-2026 азты пъланмё 
хаст кёй ис уым фёллад-
уадзён тёлм саразын. Дза-

найты Барис бафёдзёхста 
куыстыты ёмгъуыдтём иу-
дадзыг цёст дарын.
Уыцы программёмё гёс-

гё ма Ёрыдоны Пролетар-
скаяйы уынджы – Толстойы 
уынгёй Островскийы уын-
джы онг хъуамё саразой 

фистёгёйцёуджыты зонё 
дёр – ацы хъуыддаджы ёх-
хуысы тыххёй фёндон ёр-
балёвёрдта Таболты Ири-
нё. 

 Мичурины хъёуы цё-
рёг Хуырымты Эдуард 
зёрдиаг арфё ракодта 

республикёйы разамон-
джытён, хъёуы иувёрсты 
цы фёндаг арёзт ёрцыд, 
уый фёдыл. Куыд фёбёрёг 
кодта, афтёмёй нырыккон 
домёнтён дзуапдёттёг 
ног трассёйыл цёуын  хёд-
тулгёскъёрджытён ён-
цон ёмё ёхсызгон у, бы-
нёттон цёрджытё та цин 

кёнынц, уёзласён маши-
нётё хъёуы астёуты кёй 
нал цёуынц, ууыл. Фёлё, 
хъыгагён, центрон уынджы 
фёндаджы уёлцъар уыцы 
уёзласён транспорты аххо-
сёй цалцёггёнинаг у. 
Дзанайты Барис бафип-

пайдта, фёндёгты арёз-
тад, нывылкёнынад ёмё 
бындурон рацарёзт сёй-
рагдёр фарста кёй у. Ёр-
мёст фёстаг ёртё азы 
РЦИ-Аланийы Сёргълёу-
уёг Сергей Меняйлойы 
архайды руаджы уыцы 
хъуыддёгтён дихгонд ёр-
цыд 9 миллиард сомы 
бёрц. Куыстытё дарддёр 
цёуынц, ёмё паддзаха-
дон программёйы фёлгё-
ты фидён азы Мичурины 
центрон уынг цалцёггонд 
ёрцёудзён. 

Дзёуджыхъёуы цёрёг 
Александр Кучер  фё-
бёрёг кодта, Футболы 
академийё Доны станцё-
мё цы аллей цёуы, уый 
уавёр банывыл кёнын кёй 
хъёуы. Иннё азы ноябр-
мё ам федералон проект 
«Горёты хёрзвадат фал-
дзустё саразын»-ы фёлгёты 

куыстытё конд 
ёрцёудзысты. 
Уымёй уёлдай ма 

республикёйы профилон 
программёты архайд фа-
дат ратдзён дыууё ахуы-
радон уагдоны агъуысты-
тё – Дигорайы дыккёгём 
скъола Годызты Илонёйы 
курдиатмё гёсгё ёмё 
Дзёу-джыхъёуы 99-ём 
рёвдауёндоны Дамзаты 
Аделинёйы курдиатмё 
гёсгё сцалцёг кёнын.  
Мадзалы кёронбёттё-

ны Дзанайты Барис хица-
уады ёххёстгёнён ор-
гёнтё ёмё муниципалон 
скондты разамонджытён 
бафёдзёхста республи-
кёйы цёрджыты курдиёт-
тём иудадзыг цёст дарын.

ГАПБАТЫ Алетё

«Рёстдзинад» - 2025 азы 
фыццаг ёмбисён

 Архайд  

Целлюлозё уадзыны охыл
Цёгат Ирыстоны 128 гектарыл ныс-

сагътой ёмё бафснайдтой техникон 
гён. Фидёны дзы райдайдзысты 
целлюлозё уадзын.
Уый тыххёй фехъусын кодта Хой-

раг ёмё хъёууон хёдзарады 
министрады пресс-службё. Техникон 
гён ёрзайын кёныныл архайынц Ки-
ровы районы куыстуат «Алкон»-ы.
Ацы аз ёй байтыдтой 227,7 

гектарыл. «Иннё аз алы 
районты 1000 гектарыл хъавём ацы 
культур байтауын, зёгъём, Кировы, 
Рахизфарсы, Ёрыдоны ёмё Ды-
гуры районты. Нырмё уал тыллёг 
бафснайдтам 23 тоннёйы, мыггёг-
тё хъавём арвитын Хъазанмё, тёг-

тё – хомагкуыстгёнёг куыстуёттём 
Мордовимё. Дарддёр нё зёрды ис 
хомагкуыстгёнёг куыстуёттё бай-
гом кёнын ёмё целлюлозё,  био-
хёйттыл дих гранулёты пластик 
уадзын. Фидёны нё фёнды зети 
ёмё протеин уадзын дёр. Хомаг ба-
кусгёйё дзы цы лёмарёнтё  баз-
зайы, уыдон дёр базарады агурынц», 
– зёгъы «Алкон»-ы разамонёг Дауы-
раты Алан.
Хёстёгдёр цалдёр азы куыст-

уат хъавы техникон гёнёй мыггёг-
тё исын. Целлюлозё уадзён завод 
хъуамё фёзына Рахизфарсы районы.

Нё уацхёссёг

 Алагиры районёй  

Цымыдисаг фембёлд – 
мидхъуыддёгты хайады

Алагиры районы пъёлицёйы кусджытё стыр ёр-
гом здахынц рёзгё фёлтёры раст хъомыладмё, 
арёх фембёлынц скъоладзаутимё, радзурынц сын 
мидхъуыддёгты оргёнты службёйы тыххёй.
Ёрёджы та пъёлицёйы 

кусджытё ёмё ветерантё 
скъоладзаутён экскурси 
сарёзтой мидхъуыддёгты 
бынёттон хайадмё. Уый 
фёрцы ахуырдзау фёсивё-
дён фёцис пъёлицёйёгты 
службёимё бёлвырддёр 
базонгё уёвыны фадат. 
Скъоладзаутё (уыдысты 
Алагиры 3- ёмё 5-ём скъо-
латы минёвёрттё) бабё-
рёг кодтой экспертон-кри-
миналистон ёмё кинологон 
службётё ёмё хайады 
иннё дёлхайёдтё, аны-
хас кодтой пъёлицёйёгтё 
ёмё иннё специалист-
тимё, раттой сём бирё 
фарстытё.
Зёгъём, кинологтё сё 

цыппаркъахыг ёххуысгён-

джытимё сывёллёттён 
равдыстой сё арёхстдзи-
над, наркотиктё агургёйё 
ёмё фыдгёнёджы фёдыл 
цёугёйё. Лёппутё ёмё 
чызджыты дисы бафтыдта, 
кинолог ёмё йё куыдзы 
’хсён цы ёнувыддзинад 
ёмё ёмбарынад ис, цё-
рёгой ёппёт командётё 
дёр куыд бёлвырд ёмё 
бёстон ёххёст кёны, уый.
Пъёлицёйы хистёр лей-

тенант Джихаты Радион   
скъоладзаутён радзырдта, 
эксперттё, криминалисттё 
сё архайды цавёр техни-
кон фёрёзтёй пайда кё-
нынц, фыдракёнды ёууёл-
тё раиртасыны нысанимё 
цы оперативон-фёдсгарён 
мадзёлттё саразынц, уый 
тыххёй.

Фёстёдёр сывёл-
лёттё фембёлдысты 
районы мидхъуыддёгты 
хайады пъёлицёйы хицауы 
хёдивёг Гусалты Зауыр-
бег,  ёнахъомты хъуыддёг-
ты фёдыл службёйы хицау 
Боциты Альбинё, хёцён-
гёрзты фарстаты фёдыл 
специалист Мамыкъаты 
Тарас ёмё хайады иннё 
кусджытимё... 
Скъоладзаутё разыйё 

баззадысты пъёлицёйы 
хайадмё балцёй. Зёрдё 
дарён ис, рёзгё фёл-
тёрёй чидёртё фидёны 
сёхицён пъёлицёйы ку-
сёджы службё кёй рав-
зардзысты, ууыл.

ГЁЗЗАТЫ Зёринё, 
Мидхъуыддёгты 

министрады 
Алагиры районы 

 хайады инспектор

 Стыр Уёлахизы 80 азы бонмё  

Адёмты иудзинады 
фёрцы

Уёрёсейы адёмтё 
сёхи цёттё кёнынц 
Стыр Уёлахизы 80 
азы юбилеймё. Уымёй 
егъаудёр ёмё кад-
джындёр бон нё уыд 
ХХ-ём ёнусы. Стёй 
куыннё! Махён нё 
фыдёлтё цы лёгдзи-
над равдыстой Фыды-
бёстёйы Стыр хёсты 
рёстёг, уымён ёмбал 
нёй дунейы историйы.
Дыккёгём дунеон 

хёсты цаутён сё тёккё 
зындгонддёр ёмё туг-
калёндёртёй иу уыдис 
Кавказыл тох. Уым сове-
тон ёфсёддонтём цёй-
бёрц лёгдзинад разынд, 
цас тухитё бавзёрстой, 
уыдон бёззынц аргъёут-
ты дзурынён. Хъёбатыр-
ты фёлтёр ёгёрон уарз-
тёй уарзта йё Райгуырён 
бёстё. Бирётё дзы сё 
цард нывондён ёрхас-
той, чи ма дзы сыздёхт, 
уыдон та сё кёстёртён 
арёзтой амондджын дуг, 
ахуыр сё кодтой нё фы-
дёлты ёмбисонды ёгъ-
дёуттыл. Стыр хъыгагён, 
ёнёхайыры рацарёзт 
ёмё Советон Цёдисы 
фехёлд ёвзёрёрдём 
фёзындысты канд адё-
мы ‘хсён ахастдзинёдтыл 
нё, фёлё кёстёрты хъо-
мыладыл дёр. 
Кавказыл тохы цаутён 

сё ахсджиагдёртёй иу у 
Ёрджынарёг хъахъхъён-
джыты сгуыхтдзинад. Ам, 
Ирыстоны зёххыл, уёх-
ски-уёхск цыфыддёр 
знаджы ныхмё хёцыдысты 
уёды Советон Цёдисы 
адёмыхёттытёй бирё-
ты минёвёрттё. Елхоты 
мёзджыты кёрты Ёфсы-
мёрон ингёны ёнусмё 
хуыссынц ирон Гуыриаты 
Георги, гуырдзиаг Спи-
ридон Сичинава, азер-
байджайнаг Гейдар Мус-
лимов, сомихаг Карен 
Сафарян, украинаг Юрий 
Романский, уырыссёгтё 
Иван Лялин, Иван Васи-
льев ёмё ма ноджы би-
рётё. 
Цы къам уынус, уый ист у 

ивгъуыд ёнусы 70-ём 
азты райдайёны. Хёсты 
фёстё фыццаг хатт сём-
бёлдысты Елхоты зёххыл 
84-ём хицён денджызон 
ёхсёг бригады ветеран-
тё. Фыццагдёр бабё-
рёг кодтой Ёфсымёрон 
ингён, ёрымысыдысты 
сё зынгхуыст хёстон 

ёмбёлтты. Семё уыдис 
Коммунистон партийы Ки-
ровы райкомы уёды фыц-
цаг нымёрдар Хосонты 
Къоста (къамы – дыккаг 
рёнхъы галиуёрдыгёй 
ёртыккаг) — райгуырён 
Ирыстоны хъахъхъёнджы-
тёй иу. Развёлгъау ёй 
зёгъём: йё взводы ко-
мандир уыдис лейтенант 
Гиоты Михал — фидёны 
историон наукёты доктор, 
профессор, «Иры Стыр 
Ныхас»-ы фыццаг сёрдар. 
Къостайён йё галиу уёхс-
чы сёрты кёсы Фуад 
Сайфуллин — бригады 
санинструктор, уыцы фем-
бёлды рёстёг та меди-
цинон наукёты доктор, 
Тётёры АССР-йы сгуыхт 
дохтыр, Хъазаны медици-
нон институты профессор.
Сёрмагондёй зёгъын 

хъёуы Николай Чуевы 
тыххёй (Ф.Сайфуллины 
фарсмё галиуёрдыгёй). 

Хёсты рёстёг уыдис 84-
ём бригады сгарёг. Нё 
зёрдыл ма ёрлёууын кё-
нём 1942 азы фёззёджы 
цаутёй иу. Уёд сгарджы-
ты къорд, семё Николай 
Чуев дёр, Елхоты хуссар 
кёрон иу хёдзары фер-
вёзын кодта афёдздзыд 
чызджы. Чи уыд цёф сы-
вёллон, уымён ничи ницы 
зыдта. Ёмё йыл сёвёрд-
той ном Эльхотё, цёмёй 
ма ферох кёна, цы хъёуы 
райгуырд, уый. 
Йё мыггаг та йын 
схуыдтой Морская, ден-
джызонтё йё кёй фервё-
зын кодтой, уый кадён, йё 
фыды ном Анатольевна — 
бригады комиссар Анато-
лий Даниловы номёй. 
Бригады ветеранты со-

веты уёнгтё дыккаг хатт 
ссыдысты Елхотмё 1972 
азы. Уёд фембёлдысты 
Эльхотё Морскаяимё — 
Тбилисийы сывёллётты 

хёдзёрттёй иуы схъомыл 
куыд Кудзаты Русудан, 
ёцёгёй та — Джиоты 
Хадизёт. Йё фыд Садул-
лё фёмард хёсты быды-
ры, йё мад Нуца та цардис 
Цёгат Ирыстоны Горёт-
гёрон районы Сунжёйы 
хъёуы.
Йё хёстон фёндаг 

райгуырён Ирыстонёй 
кёмён райдыдта, уыцы 
сахъгуырдтёй иу уыдис 
Дзугаты Барис — фидё-
ны партион-советон кусёг, 
журналист, Цёгат Ирысто-
ны ёмё Уёрёсейы Феде-
рацийы культурёйы сгуыхт 
кусёг. Йё сёрыл куы-
ройы фыдтё нё разылд, 
ёндёр цы нё фыдёбон 
бавзёрста, ахём зын 
ссарён у. Уёддёр йё 
цыргъзонд ныхёстё, 
хъёлдзёгдзинад, адём-
уарзондзинад дисы ёф-
тыдтой, чи йё зыдта, уы-
доны. Стыр кад ын уыдис 

канд йё райгуырён Елхоты 
нё, фёлё ёппёт Ирысто-
ны, газет «Рёстдзинад»-ы 
коллективы ‘хсён та — 
уёлдайдёр. Хёсты ёмё 
фёллойы ветеран кёд-
дёриддёр тох кодта 
рёстдзинадыл. Йё 
зондджын ныхёстё абон 
дёр ма лёууынц канд йе 
‘мкусджыты зёрдыл нё, 
фёлё газеткёсджыты 
зёрдыл дёр…
Згъорынц азтё. Хъы-

гагён, Кировы районы 
нал ис Фыдыбёстёйы 
Стыр хёсты архайджы-
тёй иунёг дёр. Фёлё ма 
ёгас сты хёсты сывёл-
лётты фёлтёры минё-
вёрттё. Уыдонён арфё 
кёндзыстём Стыр Уёла-
хизы 80 азы юбилейы бон.

КЪУБАЛТЫ Солтан, 
Цёгат Ирыстоны
кадджын ветеран           

 Дунеон форум  

«Уёрёсейы транспорт»: 
райрёзты нысантё

Ацы бонты Мёскуыйы йё куыст кёны ёстдёсём 
дунеон форум «Уёрёсейы транспорт». Равдысты 
пленарон ёмбырды архайдта РЦИ-Аланийы Сёргъ-
лёууёг Сергей МЕНЯЙЛО.
Президенты Админи-

страци ёмё Уёрёсейы 
Хицауады, Федералон 
Ёмбырд ёмё ёндёр ве-
домствёты, бёстёйы ре-
гионтё ёмё егъаудёр 
транспортон компаниты 
минёвёрттё бёстон ны-
хас кёнынц УФ-йы транс-
портон комплексы абоны 
уавёр ёмё дарддёры 

райрёзты нысантё ёмё 
проекттыл. 
Уёрёсейы транспорты 

министр Роман Старо-
войт, пленарон ёмбырд 
гом кёнгёйё, зёрдыл 
ёрлёууын кодта, 
ёрёджы Президент Вла-
димир Путин 2030 азы 
онг Уёрёсейы райрёзты 
сёйрагдёр уагёвёрдты 

тыххёй сёрмагонд Указ 
кёй бафыста, уый.

– Президенты уынаф-
фёйы бындурыл ныр-
тёккё куыст цёуы ног 
национ проекттыл. Про-
филон федералон ведом-
ствётё ныридёгён уыцы 
ног программёты про-
екттё балёвёрдтой Хи-
цауадмё. Уыдоны ’хсён 
сёрмагонд бынат ахсынц 
транспорты къабазы дард-
дёры райрёзтимё баст 
проекттё. Нё министрад 
ёмё иннё профилон фе-

дералон ведомствётё 
проекттыл бёстон бакуыс-
той, ёппёт ахсджиагдёр 
нысантё  фёбёрёг код-
той, – загъта Роман Старо-
войт.
Министры ныхасмё 

гёсгё, амынд проектты 
ёвёрд цёуы ахём сёй-
рагдёр нысантё: 2030 
азмё транспортон лёг-
гёдты иумёйаг бёрц 
хъуамё сырёза 1,5 хат-
ты, уёлдёфон транспор-
тёй бёлццёттё ласыны 
куыстыл та хъуамё бафта 

50 проценты бёрц. Ми-
нистр дёнцёгён  ёрхас-
та райрёзты ёндёр ны-
мёцтё дёр. «Кёй зёгъын 
ёй хъёуы, ног национ 
проектты уагёвёрд-
тё комкоммё бабёттын 
хъёудзён бёстёйы ал-
кёцы субъекты бынёттон 
уавёртимё дёр, цёмёй 
регионы ёмвёзадыл ёв-
зёрст цёуой фыццагра-
дон нысантё», – бафип-
пайдта Роман Старовойт.
Форумы архайджытё 

фёндёттё ёмё фиппа-
инёгтё бахастой боны 
фёткы фарстаты фёдыл.

«Амынд къабазы Цёгат 
Ирыстон ахсджиаг ёмё 
ахадгё проекттыл кусы. 
Зёгъём, архайд цёуы, 
цёмёй уадзён пункт 
«Уёллаг Ларс» суа дунеон 
транспортон хызёг «Цёгат 
– Хуссар»-ы хай. Уый фёр-
цы зынгё фёхъомысджын-
дёр уыдзысты Уёрёсе 
ёмё Фёскавказы бёстё-
тё, Хёстёг Хурыскёсёны 
паддзахёдты экономикон 
бастдзинёдтё. Иннё-
мёй, бёлвырд куыст цёуы 
республикёйы транспор-
тон хызёджы нывылад 
ёмё райрёзтыл дёр. 
Нёхицён ахсджиагдёр 
хёсыл нымайём транс-
портон лёггёдты хёрз-
хъёддзинад нывылдёр 
кёнын, бёлццётты удён-
цойён хъёугё фадёттё 
аразын. Уыцы куысты ёп-
пётвёрсыг ёххуыс исём 
федералон центрёй», – 
фёстёдёр йё телеграм-
каналы ныффыста Сергей 
Меняйло.

СЛАНТЫ Аслан

 Федерацийы Советы  

Бынёттон 
хиуынаффёйады 

оргёнты ёххёстбартё
УФ-йы Федерацийы Советы уыд Бынёттон хиуы-

наффёйады фарстаты фёдыл советы радон ёмбырд. 
Ныхасы архайдта Федерацийы Советы уёнг Цёгат 
Ирыстонёй Виталий НАЗАРЕНКО.

Советы уёнгтё се ’ргом 
аздёхтой Уёрёсейы 
Федерацийы бынёттон 
хиуынаффёйады дарддё-
ры райрёзты фарстатём. 
Уыимё, сёрмагонд ёр-
гом здёхт ёрцыд муници-
палитетты ёххёстбартё 
хъомысджындёр кёныны 
хъуыддагмё.
Советы уёнгтё зёрдыл 

ёрлёууын кодтой, 2020 
азы Уёрёсейы Консти-
туцимё цы ивддзинёд-
тё хаст ёрцыд, уыдоны 
бындурыл бынёттон хи-
уынаффёйады оргёнты 
архайды фётк зынгё кёй 
фёбёстондёр, уый. Уы-
мёй уёлдай, зынгё ног-
дзинёдтё хаст ёрцыд 
бынёттон хиуынаффё-
йады тыххёй федералон 
иннё закъонёвёрынадмё 
дёр. Уыцы ивддзинёдтё 
граждёнты ёрвылбоны 
цардыл куыд сахадыдтой, 
цас пайдайаг рауадысты, 

ууыл бёстон ёрдзырдтой 
советы уёнгтё. Уыимё, 
хыгъд ёрцыдысты реги-
онты закъонёвёрёг ор-
гёнты фиппаинёгтё ацы 
фарстаты фёдыл дёр. 
Ёмбырды архайджытё 

куыд фёбёрёг кодтой, 
афтёмёй, муниципали-
теттён цы паддзахадон 
ёххёстбартё лёвёрд 
ёрцыд, уыдон ахадгёдёр 
хуызы ёххёст кёныны 
нысанимё закъон сфидар 
кодта уёлёмхасён зёр-
дёдарёнтё. Зёгъём, 
уыцы ёххёстбартё цар-
ды рауадзынён ёххуыс 
уыдзысты, паддзахад 
муниципалитеттён цы 
сёрмагонд субвенцитё 
нысан кёны, уыдон. Уы-
имё, ахём субвенциты 
бёрцытё сбёлвырд кё-
ныны хъуыддаджы хыгъд 
цёудзысты бынёттон хи-
уынаффёйады оргёнты 
фёндёттё дёр. 

Ацы ёмё ёндёр 
фарстатё рёгъмё иу 
ёмё дыууё хатты нё 
рахастой муниципалон 
оргёнты минёвёрттё. 

Ёмё ныр къёпхёнгай 
закъонёвёрынадон ёгъ-
дауёй лыггонд цёуынц. 
Советы уёнгтё хорзыл 

банымадтой, бирё уёрё-
сейаг регионтё ныридё-
гён бынёттон хиуынаф-
фёйады оргёнты архайд 
иукъёпхёнон уагёвёрд-
мё кёй раивтой, уый. 
Абоны онг уал 20 регио-
ны йё тыхы бацыд муни-
ципалитетты куысты ног 
фётк. Ома, ныр бынёттон 
хиуынаффёйадён ис иу 
хицау (ныронг та сё хицён 
кодтой –  муниципалитеты 
сёргълёууёг ёмё ад-
министрацийы разамо-
нёг). Хёстёгдёр рёстёг 
уыцы фёткмё раивдзысты 
ноджыдёр ма 26 регионы.
Советы уёнгтё 

ёрдзырдтой ёндёр ахс-
джиаг фарстатыл дёр.

ЁЛБОРТЫ Зёлинё,
УФ-йы сенаторы 
ёххуысгёнёг

 Дуг ёмё рёстёг

Нё уарзон диктор, Валодя
Ёрёджы та уёззау хабар айхъуыст нё чысыл Ирыстоныл. Цардёй 

ахицён нё уарзон диктор, бирё азты дёргъы нё алкёй хёдзары дёр 
ёрвылбоны уазёг чи уыд, уый – Дудиаты Дзамболаты фырт Валодя, 
Цёгат Ирыстоны адёмон ёмё  Хуссар Ирыстоны сгуыхт  артист.  Йё 
сыгъдёг аив дзырды зёлтё-иу Иры кёмттыл куы азёлыдысты, уёд-иу 
ём ёрдз дёр ныхъхъуыста, хур дёр-иу ирддёрёй ныккаст зёхмё.

2002 азы мын хъысмёт рёдау 
лёвар ракодта, Валодяимё сём-
бёлдтён,  ёмё мын зёрдиагёй 
радзырдта йё профессион фён-
даджы тыххёй.

– Дзёуджыхъёуы 13-ём ас-
тёуккаг скъолайы фёстё мё 
ёфсады рёнхъытём акодтой. 
Куы ёрыздёхтён, уёд  нём  иу 
бон Хохы Дёргъёвсёй мё мады-
рвадёлтёй дыууё чызджы ёрцы-
дысты. Медицинон училищёмё 
фёлварёнтё лёвёрдтой, ёмё 
мён  дёр уыдонмё гёсгё ёр-
фёндыд медицинон кусёг суё-
вын. Мё гёххёттытё балёвёрд-
тон, ёнтыстджынёй фёлварёнтё 
раттон ёмё  сдён училищёйы 
студент. Ахуыры фёстё кусын 
райдыдтон  тагъд ёххуысы стан-
цёйы фелсырёй, стёй та – Уа-
залгёнён комбинаты медпункты 
сёргълёууёгёй. Кёд медици-
нёимё ёрыгонёй мё хъысмёт 
сбастон, уёддёр мё йёхимё 
тынг ёлвёста театралон аивад. 
Бацыдтён Уырыссаг театры сту-
димё  ахуыр кёнынмё, фёлё 
мё мадён уый  ёхсызгон хабар 
нё уыд. Мё зёрдыл арёх ёр-
лёууы, чысыл ма уыдтён, афтё-
мёй уынджы ме ’мбёлттимё хъа-
зыдыстём, ёмё сёххормаг дён. 
Мидёмё бауадтён ёмё мё ма-
дёй хёринаг куырдтон. Уый мын 
мё разы хъёдуры къус ёрё-
вёрдта. Ёз хъёдур никуы уарзтон 
ёмё йын ёй куы нё бакуымдтон 
хёрын, уёд мё фёстёмё  ёд-
дёмё арвыста, цу, ёмё, дам, 
уал ахъаз, куы сыстонг уай, уёд-
иу ёрбацу, зёгъгё. Фёлё уый 
фёстё бахордтон хъёдур, ёмё 
мын абоны онг дёр уарзон хёри-

наг у, – райдыдта уёд йё мыси-
нёгтё дзурын Валодя.
Медицинёйы куыстёй разы уыд, 

фёлё уыцы рёстёг йё фыццаг 
къахдзёфтё  кодта  ирон телеуы-
нынад, ёмё  Валодя  сфёнд код-
та  уым хуымётёг кусёджы бынат 
ссарын. 

– Телестудийы директоры хё-
дивёг Дзёгъиаты Григоримё 
куы бацыдтён, уёд мё, фыцца-
джыдёр, бафарста, иронау дзу-
рын зонын ёви нё, уымёй. Изё-
рёй та мё конкурсмё бахуыдтой. 
Конкурсы фёстё дыууё мёйы 
рацыд, ёмё Григори Мерденты 
Юрийён  бафёдзёхста, цёмёй 
мём йё цёст фёдардтаид. Иу-
нёг хатт мын текст бакёсын код-
той ёмё мё куыстмё дикторёй 
райстой, – дзырдта Валодя.
Дудиаты Валодяйы равдысты-

тыл иу ёмё дыууё фёлтёры нё 

бахъомыл. Йёхимё ёлвёста алы 
кары адёмы дёр. Телеуынынады 
кусын ёнцон нё уыд, фёлё ёры-
гон диктор ёхсыст уыцы фёллойы 
бонты. Йё куыстён йё уд лё-
вёрдта ёнёхъёнёй, бёрнонёй 
кастис йё алы хъуыддагмё дёр.  

Тынг уарзта,  йё хъусынгёнинёг-
тё, равдыстытём ын  зёрдиагёй 
чи каст, уыцы адёмы. Йё зёл-
даг хъёлёс-иу  уацары райста 
се ’ппёты дёр. Фёндыд-иу алы 
адёймаджы дёр, Дудиаты Ва-
лодя телеуынынады ёппёт рав-
дыстытё дёр йёхёдёг куы 
амыдтаид, уый. Валодяйы про-
фессион «къёбиц»  хъёздыг 
у  канд мингай эфиртёй нё, 
фёлё ма паддзахадон хёрзи-
уджытёй дёр – майдан «Ирыс-
тоны намысён» ёмё  дыккаг 
къёпхёны  майдан  «Фыдыбёс-
тёйы раз сгуыхтдзинёдтён»,  ка-
ды гёххёттытёй. Дикторы тых-
хёй йё 80 азы юбилеймё фыст 
ёрцыд чиныг  дёр.
Дудиаты Валодяйы тыххёй ны-

хас йё зонгётё, ёмбёлттё ёмё 
‘мкусджыты ’хсён  куы рацёуы, 
уёд алчидёр ёрымысы, Валодя 
йё мадён цы стыр лёггад ба-

кодта, уый. Ёз дёр йё  хёдзары 
уазёгуаты куы уыдтён, уёд  ба-
фиппайдтон, цёмё нё бавнёлд-
таид, алы дзаума дёр йё мады 
номимё баст уыд: «Ай мамёйы 
лагъз у», «мамёйы хёсгард», 
«мамёйы къопп». Альбомы дёр  
фёиртёста йё мады къам ёмё  
йём ёдзынёг бирё фёкаст. Ва-
лодя йё рынчын мадмё ссёдз 
азы фёкаст. Йё фыдёбёттё 
йын  бафыста, кёд афтё фёзё-
гъынц,  бафидён сын нёй, уёд-
дёр. Тынг ёнувыд уыд ёмё зёр-
диагёй каст ирон газет «Рёстдзи-
над» дёр. Валодяйыл 80 азы куы 
сёххёст, уёд ёй йё  юбилейы 
фёстё редакцийы коллектив ёр-
бахуыдта. Уёд редакторёй  куыс-
та Фидараты Булат. Ирон ёгъ-
даумё гёсгё Валодяйы тынг хорз 
суазёг  кодтам. Ёртё уёливы-
хы, физонёг ёмё бёгёныйы 
къусимё сёмбёлдыстём нё 
кадджын уазёгыл. Куы ёрбахызт  
«Рёстдзинад»-ы къёсёрёй, уёд 
йё  мидбылхудт ёмё фёлмён  
ныхас уайтагъд  не уёнгты ахъард-
той. Сарёзтам ын фёндырдзагъд  
ёмё зард дёр. Валодя дзырдта, 
ирон газетыл канд йёхёдёг нё, 
фёлё йё ныййарджытё дёр, 
куыд ёнувыд уыдысты, уый тых-
хёй. Редакцимё-иу ёрбадзырд-
та, хорз ёрмёг кёнё-иу ём исты 
фиппаинёгтё куы сёвзёрд, уёд 
дёр. 
Дудиаты Валодя мадёлон ёвза-

гён  цы стыр лёггад бакодта, уы-
мён аргъ скёнён дёр нёй. Йё 
мады куыд уарзта, афтё – ирон 
ёвзаг дёр. Йё фарныл ын фарн 
ёфтыдта, йё кадыл – кад. Цал-
дёр боны размё нё Ирыстоныл 
куы айхъуыст, Дудиаты Валодя нал 
ис, зёгъгё, уёд нё кёй зёрдё 
нё банкъуысыд, ахём адёймаг 
нё разынд.  Ирон адёмы  уарзон 
хъёбулы ном ёнустём  цёрдзён, 
уёлёрвтёй та  стъалыйы хуызы 
ирдёй цёхёртё калдзён  Ирыс-
тоны сёрмё.

 Историйы сыфтё 

Ермоловы дур
Канд Цёгат Кавказы нё, фёлё нё бёстёйы бирё 

рёттёй дёр Цёгат Ирыстоны хуызён хъёздыг истори  
никёмён ис. Ёрмёст рагон цыртдзёвёнтё ёмё ар-
хитектурёйё уёлдай нём уазёгёй чи ёрцыд, уыдон 
банымайён дёр нёй. Никуы уыдтён  ёнхъёл, ёмё  
Дзёуджыхъёу Лермонтовы уацмыс  «Бородино»-йы  
ёцёг архайджытёй исчи бабёрёг кодта, уымён. Дай-
раны  комы Уёллаг Ларсы арёны  фарсмё, дёлбыл  
лёууы  егъау  дур, хонынц ёй «Ермоловский камень». 
Александр Пушкины заманёй абонмё Арвыкомы фён-
дагыл ацы дур сёйрагдёр цыртдзёвён у. 
Бёстёзонджытё та йё 

амонынц куыд   «камень-
путешественник». Йё  
уёрх  ёмё бёрзёндмё 
гёсгё йын ёмбал нёй 
Уёрёсе ёмё Европёйы 
дёр. 

 Дурыл стыр дис кодтой 
Пушкин ёмё Лермонтов, 
бирё фёсарёйнаг бёлц-
цёттё ёмё ахуыргёнд-
тё. Уырыссаг нывгёнёг 
Николай Чернецов та дуры 
ныв  бахаста йё уацмыс  
«По дороге из  Владикав-
каза в Тифлис через Кав-
казские ворота»-мё.
Кёцёй сёвзёрд ацы 

ран егъау  дур ёмё цы бар 
дары таурёгъон хъайтар, 
1812 азы Фыдыбёстёйы 
хёсты инёлар Алексей 
Ермоловмё?
Геологтё  куыд фыстой, 

уымё  гёсгё, незаманты   
дур  цъитийё  ратыдта, 
ёмё йё зёйтё рахастой 
Дайраны  коммё. Ны-
мад  цёуы ёрдзы геоло-
гон цыртдзёвёныл. Ёмё 
ёрмёст  ёрдзон  цырт-
дзёвён нёу, фёлё  ма 
Фыдыбёстёйы Стыр  хёс-
ты хъахъхъёнён объект 
дёр. Хёст куы  райдыдта, 
уёд  ёнхъёл  ничи  уыд,  
ёмё  знаг  Дзёуджыхъёу-
мё  ёрбахёццё  уыдзён. 
Сёрды, 1942  азы, немы-
цаг командёгёнынад Уё-
рёсейы хуссайраг реги-
онмё  бабырсыны мадзал 
куы  цёттё  кодта, уёд 
Орджоникидзейы арён-
хъахъхъёнён  училищёйы  
бындурыл арёзт ёр-

цыд  НКВД-йы  дивизийы  
къорд, сё сёргъы – ко-
мандир, инёлар  Василий  
Киселев, ёмё цёттё кё-
нын райдыдта горёт бахъ-
ахъхъёнынмё. Арвыкомы 
фёндагыл арёзт ёрцыд 
батальонты 18 хайы, 149 
артиллерион арёзтады, 90 
цёстдарён  пункты, 492 
блиндажы ёмё  ёндёр  
ёфсёддон  мадзёлттё. 
Уёллаг Ларсы Ермоловы 
дурёй дёр спайда код-
той уёд. Йё  хуылф ын 
бакъёртт кодтой ёмё 
дзы  казематтё  сарёз-
той, 42-миллиметры чи 
уыд, ахём  ёмё ёртё та  

къухёй ёхсгё сармадзан-
тён. 
Ёрдзон  цыртдзёвён  

хонынц Ермоловы дур, 
1812 азы Фыдыбёстёйы 
хёсты архайёг, инёлар 
Алексей Ермоловы но-
мёй. 1816 азы уый  ёр-
выст  ёрцыд   Кавказаг 
корпусы командёгёнё-
гёй. Йё хёс уыдис Уё-
рёсейы арёнтё хуссайраг 

ран хъахъхъёнын. Ацы ран 
Ермоловён  бадзырд  уы-
дис  дербентаг  хъанимё 
дёр. Инёлар тынг уарзта 
ацы дуры раз йё фёллад 
уадзын, схызтис-иу йё 
сёрмё ёмё фёлгёсыд 
комыл. Уый фёстё дуры 
кой Ермолов арёх кодта 
Бетъырбухы йе ‘мбёлт-
тён. Алексей Ермоловы 
хъёбатырдзинад кавказаг 
хёсты   йё уацмысты  рав-
дыста Михаил Лермонтов. 
Уый фыста:

«И, испытанный трудами
Бури боевой,
Их ведет, грозя очами,

Генерал седой…».
Кёнё: 
 «В палатке ближней 
    слышен мне;
Как при Ермолове 
  ходили
В Чечню, в Аварию, 
  к горам;
Как там дрались, как мы 
    их били,
Как доставалося и нам…».
Алексей Ермоловы кой 

Лермонтов кёны йё 
уацмыс «Герой нашего 
времени»-йы дёр. 

«Уже на первых страни-
цах  «Героя нашего време-
ни», в  повести «Бэла», в 
сценке знакомства Печо-
рина с Максимом Макси-
мычем, когда последний 
отвечает на вопрос, дав-
но ли он служит, читатель 
чувствует эту симпатию 
бывалого, закаленного в 
боях офицера к тому, кто 
увенчал Россию воинской 
славой, и гордость, что 
ему выпало сражаться под 
его началом: «Да, я уж 

здесь служил при Алексее 
Петровиче, – отвечал он, 
приосанившись. – Когда 
он приехал на Линию, я 
был подпоручиком, – при-
бавил он, – и при нем по-
лучил два чина за дела 
против горцев…».

2009 азы Ермоловы дуры 
цур байгом  кодтой арён-
хъахъхъёнён пункт. Уыцы 
рёстёг РЦИ-Аланийы 
Хицауады  сёрдар Нико-
лай Хлынцов, таможняйы 
службёйы хицауы  хёди-
вёг  уёвгёйё, хъёппё-
рис равдыста, Ермоловы 
дуры алыварс  хёрзва-
дат  уавёрмё рацаразы-
ны тыххёй.  Арёзт ёр-
цыд  сёрмагондёй проект 
дёр, кусын дзы райдыд-
той специалисттё. Куыд 
дзырдтой, афтёмёй дуры  
уавёр тынг ёдзёллаг 
уыд. Доны бын фёци йё 
иу  хай, дон калдис йё 
хуылфёй дёр. Аразджы-
тё сфидар кодтой Терчы 
былгёрёттё, доны ауёзт 
ёндёрырдём аздёхтой, 
дурмё та къахвёндёгтё 
сарёзтой. Фёлё та абон 
йё бакаст сё нывылтёй 
нёу. Хъамылы бын фёци. 
Дурён йё иуёй-иу хёйт-
тыл къутёртё дёр ёрзад. 
Цалдёр азы размё  йём 
хорз базылд нё республи-
кёйы зындгонд  меценат  
Дзебойты Станислав. Ацы 
ранмё ёрбаласта хихджын 
бёлёсты  талатё  ёмё 
сё дуры алыварс  ныс-
сагъта. Фёлё сё скъах-
тёуыд  ранёй-рётты, 
арёнхъахъхъёнён служ-
бёйы  фёзты ёфсёйнаг 
цёджындзтё садзгёйё. 
Уымёй уёлдай ма быроны 
бын дёр фёци ёмё бё-
рёг дёр нал у, историон 
цыртдзёвён у ёви хуы-
мётёг къёдзёхдур. 

Къам систа Татьянё 
ШЕХОДАНОВА

 Ивгъуыд бонты цардёй 

Арчилы дукани
Йёхи  советон  адёймаг  чи  хоны, уый  ёхсызгонёй   ёрымысы  ивгъуыд  царды 

бонтё, уёлдайдёр, дё алыварс  уыцы  дугён  ёвдисён  объекттё  бирё  куы  уа, уёд.

Советон Цёдис куы  
ныппырх, уёд ног цард-
аразджытё бавнёлдтой  
дысвёлдёхтёй ёхсёна-
дон уавёртё аивынмё, 
ног цардён дзуапп чи  лё-
вёрдта, ахём  рацарёз-
тён  бындур  сёвёрын-
мё. Къёвдайы  фёстё  
зокъоты арёхён  рёзы-
дысты  хёрз чысыл  дука-
нитё – «коммерцион ла-
ректё», «камоктё» дёр ма 
сё хуыдтой. Ахём  дука-
нимё  мидёмё  ёлхёнёг 
нё  бацыдаид, фёлё-иу  
уёйгёнёг йё  сёр гыц-

цыл рудзынгёй радардта  
ёмё-иу афтёмёй фёл-
хасгёнёджы къух аца-
рёзта. Паддзахады ис-
боныл   нымад чи цыдис, 
уыцы  уёрёх  ёмё  рай-
дзаст  дуканитё та фидар  
ёхгёд ёрцыдысты. Иутё 
дзы  фехёлдтой  ёмё сын 
сё бёсты ног  дуканитё 
сарёзтой, иуёй-иутё та 
баззадысты  ёхгёдёй.
Алагиры, Цраумё фён-

дагыл  Гёззаты  хъёуы  
тигъыл лёууы советон  
цардарёзты – Арчилы ду-
кани. Чысылёй  ардём  
тынг ёхсызгонёй тъё-
бёртт кодтон  дзулмё, 
сёкёрмё, цыбырдзыр-
дёй, мё  мад  кёнё-иу 
мё  сыхёгты зёронд усты-
тё  исты ёлхёнынмё куы  
ёрвыстой, уёд. Абон дёр  
мё цёстытыл  уайы, иу-
уёладзыгон  стыр дукани, 
мидёгёй  уёрёх  ёмё  
хъёздыг товартимё. Цы 
нё дзы уыдис балхёнён 
– хойраджы продукттёй  
суанг рог промышленнон 
товартё: ёндёхтё, су-

дзинтё, хъуымёцтё, 
уёлё - ёмё  къахыдарёс. 
Ёппёт  товартё  нымад 
нё  фёуыдзынён. Райсо-
мёй раджы-иу фермётёй 
бидонты  ёхсыр ёмё ёх-
сыры продукттё  ёрбалас-
той,  Алагиры  дзулфы-
цён  заводёй та – дзул, 
йё хёрздёф-иу  дукани-
йыл ахёлиу. Рады лёу-
уёг  бирё адём дзы ни-
куы  федтон. Кёддёрид-
дёр бацыдаис, ёнётыхс-
тёй балхёдтаис, цы дё 
хъёуы, уый. Уёдё цёмён 
хуыдтой дукани Арчилы?

Хъёумё  1957 азы Арчи-
лы бинонтё  куы ёрлыгъ-
дысты, уёд дзы дуканитё 
нё  уыд, ёмё сё кёр-
ты  гыццыл  вагон-дукани  
ёрёвёрдтой. Уёйгёнё-
гёй дзы куыста  Арчил. 
Рёстёг куы рацыд, уёд 
Гёззаты фёзыл  райпо 
сарёзта ног дукани, ёмё 
та ам дёр Арчил  райдыд-
та  кусын. Йё фёстё  дёр 
дзы бирё  уёйгёнджы-
тё уыдис, фёлё  адёмы  
зёрдёты баззад  Арчил. 
Ёз ёй не ‘рёййёфтон, 
фёлё  дзырдтой, дукани-
мё, дам, йё цёст  хорз 
дардта, архайдта, иуда-
дзыг алцёмёй  хъёздыг 
цёмёй уа, ууыл. Иннё  
дуканиты  дёр-иу цы нё  
уыд  ссарён, уыцы хойраг, 
дзаума-иу Арчилы дука-
нийы  ёнёмёнг  разынд. 
Номы дуканитё Ирыс-

тоны алы районты дёр 
бирё уыд,  хистёртё сё 
хъуыды кёндзысты. Ала-
гиры центры ма  хъуыст-
гонд уыдис Чермены ду-
кани дёр. Ёрмёст дзы 

уёй кодтой промтовартё, 
хойраг дзы нё уыд. Ацы 
дукани дёр тынг хъёздыг 
уыдис, ёмё йём адём 
гуылф  кодтой. Чермен 
Дудиатёй уыд, хёларзёр-
дё ёмё рёстаг адёймаг. 
Хорз ма йын хъуыды кё-
нын йё уынд ёмё йё конд 
дёр. Рёстёмбис кары 
нёлгоймаг, асёй дёр 
бёрзонд нё уыд, къёс-
хуыртё лёг. Ёлхёнёг-иу 
куы бахызт йё къёсёрёй, 
уёд-иу ём йё мидбыл-
ты бахудт ёмё фёлмён 
ныллёг хъёлёсыуагёй 

ныхас  кодта алкёимё 
дёр. Алагиры базары  та-
иу къахбакёнён  нё уыд  
Дзабойы  дуканимё. Алы  
сабат ёмё хуыцаубоны 
ам  балхёнён  уыдис ног 
кусартгонд стуры  ёмё 
ёндёр фыд. Тынг бирё  
азты дзы  цыхт ёмё  цыв-
зыйы  цъёрттё  уёй  кодта 
ирон сылгоймаг Кёлимёт, 
йё мыггаг  ын нал  хъуыды  
кёнын. Афёдзы цыфёнды 
афон дёр-иу йё уёлё-
дарёсы ёдде урс-урсид 
итувёрд куатё бабаста, 
ёмё-иу афтёмёй йё ур-
саджы цур лёууыд.
Абон ахём нывтё нал 

ис фенён, рёстёджы цы-
димё ферох сты, стёй, 
ивгъуыд  заманы уавёрты 
дёр нал кусынц дукани-
тё. Номёй  дзы никёцы 
уал дукани хонём. Уыдон 
уыдысты хуымётёг, сыгъ-
дёгзёрдёйё фёллой-
гёнджытё, сё нёмттё    
адёмы зёрдёты кёмён 
баззадысты, ахём фёл-
тёр.

 Нё  фыдёлты ёгъдёуттё 

Куырды куыст
Ирон адёммё рагёй дёр уыд  

куырдтё сёхицёй. Уёдё нын чи 
кодта ахём куыстытё. Уёллаг  Уына-
лы цард  Ёккёлаты Гисо ёмё кодта 
адёмён рёттё, бёрцытё, хъаматё 
ёвзистёй астёрдёй, цёвджытё, 
ёгтё ёмё ёндёр дзауматё. Ас-
тёуккаг  Уыналы царди Тахохты Дыд-
то ёмё арёзта сёргътё, рёттё, 
ёхсырфытё. Ёфсёнгуыстгёнджы-
тё фыдёй-фыртмё уыдысты Хъара-

тё: сё иу – Хату, Хатуйы фыд Алык-
си, Алыксийы фыд  Елбыздыхъо дёр 
куырды куыст кодта. Хъараты куырд-
тё арёзтой алцыдёр – рёхыстё, 
фёрёттё, кёрдтё, цёвджытё, 
ёгтё. Джимийы та куырдёй куыста 
Гасситы Тасолтан. Зембатты Бим-
болат – Инджынты, Бимболаты ацы 
ёрмдёсныйадыл сахуыр кодта Хъа-
раты Елдза. 

Куыристё, стёй уыгёстё 
цёмён кодтой

Фыццаджыдёр, уымён, ёмё хуым 
ёмкарст нё цыд. Раздёр уал-иу ын 
йё цёттё ёркарстой, хатгай – тёлм-
гай, ныллёджыты. Ёфсирыл даргъ 
зёнг куыд баззадаид, афтё, уымён 
ёмё-иу уыцы зёнг  ёфсирмё хойраг 
лёвёрдта. Уый тыххёй-иу акодтой 
уыгёстё дёр: авд куырисёй ёртё 
ёмё ёртё фёрсёй-фёрстём, ёв-
дём та – сё уёлё.  Хёцгё дёр сыл 
кодта, стёй къёвда дёр урёдта. Уы-

гёстё афтё амад цыдысты, цёмёй 
хур ёмё уёлдёфёй ёфсёст уой. 
Карстёй дёр ма ёфсир нёрсгё фё-
кёны, хор куыристёй амайын та хорз 
у ноджы ласынён, уёрдоны ёнцон-
дёр амайён ёмё мусы най кёнын-
мё ёвёргёйё.

ХЪАЙТТАТЫ Сергейы 
чиныг «Ирон  хабёрттё»-йё 

Обслуживание колонок и котлов.

Тел.: 8-961-821-90-88.

"Ð¸ñòäçèíàä" ö¸óû êúóûðè 5 õàòòû

Ãàçåò óàäçû ÐÖÈ-Àëàíèéû Ìûõóûð ¸ì¸               
äçûëëîí êîììóíèêàöèòû êîìèòåò.

Ãàçåò ðåãèñòðàöèãîíä ¸ðöûä Áàñòäçèíàäû, 
èíôîðìàöèîí òåõíîëîãèò¸ ¸ì¸ äçûëëîí 

êîììóíèêàöèòû êúàáàçû àðõàéäì¸ ö¸ñòäàðäû 
ôåäåðàëîí ñëóæá¸éû ÐÖÈ-Àëàíèéû óïðàâëåíèéû 

2023 àçû 10 îêòÿáðû 
(ðåãèñòðàöèîí íîìûð ÏÈ ¹ ÒÓ 15-00162)

Ñ¸éðàã 
ðåäàêòîð 
ФИДАРАТЫ 

Юрий

Ñ¸éðàã ðåäàêòîðû èñ¸í óàò — 25-96-27. 

Ñ¸éðàã ðåäàêòîðû õ¸äèâ¸ã: Áóòàòû Ýëüç¸ — 25-63-19. Á¸ðíîí íûì¸ðäàð: Ãàïáàòû Àëåò¸ —
 25-93-68. Ñ¸ðìàãîíä ô¸ðñòû ðåäàêòîð: Ñëàíòû Àñëàí — 25-94-37.  Øåô-ðåäàêòîðò¸: Êàñàòû 
Áàòðàäç — 25-93-74, Àáàéòû Ýäóàðä — 25-99-33. Ðàóàãúäû  ðåäàêòîðò¸: Áàñêàòû Ýëüç¸ 
– 25-91-89. Ã¸ççàòû Ôàòèì¸ — 25-96-16. Ñ¸éðàã áóõãàëòåð: Äîéàòû Ëåí¸ — 25-94-19. 
Ñ¸ðìàãîíä óàöõ¸ññ¸ã: Ãàñàíòû Âàëåðè — 25-91-92. Óàöõ¸ñäæûò¸: Ñàóò¸òû Òàìèë¸, Татьянё 
Шеходанова (къамисёг)  — 25-96-31, Áàñêàòû Óûðûçì¸ã — 25-91-88, Ãóãêàòû Æàíí¸ — 25-96-50, 

 Í¸ ãàçåò¸é èñò ¸ðì¸ã¸é ¸íä¸ð ìûõóûðîí 
ðàóàãúäû ïàéäàãîíä êóû ö¸óà, ó¸ä õúóàì¸ ¸í¸ì¸íã 
á¸ð¸ããîíä óà, “Ð¸ñòäçèíàä”-¸é é¸ ê¸é ñèñòîé, óûé.
 Ôûñò¸äæûò¸, êúóõôûñòûò¸, êúàìò¸ ¸ì¸ íûâò¸í 
ðåöåíçè í¸ ä¸òò¸ì, ñò¸é ñ¸ àâòîðò¸ì ä¸ð 
ô¸ñò¸ì¸ íå ‘ðâèò¸ì.
 Ãàçåòû öû ¸ðì¸äæûò¸ ðàö¸óà, óûäîíûë 
á¸ðíäçèíàä õ¸ññûíö ñ¸ àâòîðò¸.
 Ðåêëàì¸ ¸ì¸ õúóñûíã¸íèí¸ãòû òûõõ¸é 
“Ð¸ñòäçèíàä”-û ðåäàêöè é¸õèì¸ á¸ðíäçèíàä í¸ 
èñû. 

Ðåäàêöè, ðàóàãúäàä 
¸ì¸ òèïîãðàôèéû 

ÐÖÈ-Àëàíè, 

САКЪИТЫ 
Барисы фырт Хъазыбег 

кёй амард, уый фёдыл. 

ООО ФАТ-АГРО 
реализует картофель собственного 

производства. Бесплатная доставка до двери 
от 50 кг (2 сетки) по городу 

Владикавказ, 
в с. Ногир, п. Михайловское, 
п. Заводской, п. Южный. 

Звони и заказывай 
вкуснейший картофель! 

ТЕЛ.:  
51-12-12, 76-14-01.

ское, 
ый. 

ь! 

 Номарён 

Ёнусон фёд
Уаих ёрбауай, адёймаг. Йё 

равзёрдёй йё царды кёронмё 
фётырны бирё хорздзинёдтём 
ёмё, бёгуыдёр, бирётён уыцы 
тырнындзинад бантысы. Тедеты-
Козаты Ирё бирё азты фёцард 
Суададжы хъёуы ‘хсён фёрн-
джын ёмё кадджынёй. Ам, Суа-
даджы скъолайы, бирё кёстёр-
тён амыдта уырыссаг ёвзаг 
ёмё литературё. Уёдё, схъо-
мыл кодта хорз кёстёртё дёр, 
уыдон Тедеты мыггаджы ’хсён 
цардмё хёссынц ёгъдау ёмё 
‘фсарм.

Хорзёй  хорз зёгъын фё-
хъёуы. Йё фёстаг фёндаг ын 
срёсугъд кодтой йё бирё ра-
уагъдонтё ёмё хиуёттё. Теде-
ты мыггаг сын абон зёгъы стыр 
бузныг, нё хистёры нын кёй ба-
буц кодтой, уый фёдыл.
Джеоргуыбайы мёйы 23 бон 

Тедетё кёнынц дыууиссёдзём 
бон Тедеты-Козаты Ирёйён 
ёмё, уё хорзёхёй, саккаг кё-
нут Суададжы хъёумё, Хетёг-
каты Къостайы уынджы 17-ём 
хёдзармё.

ТЕДЕТЫ бинонтё

Выполняем 
ремонтные работы: шпаклевка, обои, 
карнизы, откосы, покраска, ламинат.

Тел.: 
8-989-039-78-89 (Казбек).

 Сфёлдыстад 

Хетёгкаты Къоста ёмё 
Абайты Васойы фёлгонцтё

Дзёуджыхъёуы цёрёг Хъоро-
ты Мёдинё ёлыг ёмё ёндёр 
ёрмёджытёй аразы зындгонд 
адёймёгты фёлгонцтё. 
Мёдинё куыд радзырдта, аф-

тёмёй цалдёр азы размё ба-
бёрёг кодта ирыстойнаг ёрм-
дёсныты куыстыты равдыст. 
Уым цы куклатё федта, уыдон 
ёй дисы бафтыдтой, сразёнгард 
ёй кодтой сфёлдыстады йёхи 
хъарутё бавзарынмё. 

– Уыцы равдыст куы бабёрёг 
кодтон, уёдёй фёстёмё мё-
хицён бынат нал ардтон, фён-
дыд мё мёхи бавзарын уыцы 
хъуыддаджы. Иуцасдёр фёстё-
дёр мё разы ёрёвёрдтон по-
лимерон ёлыг ёмё фёлварын 

райдыдтон... Фёлмён ёлыгёй 
арёзт кукла куы фёрёстмё 
вёййы, уёд ёй пецы «басу-
дзын», уый фёстё йём ахорён-
тёй базилын, скёнын ыл уёлё-
дарёс, – зёгъы Мёдинё.
Афтё, ёрыгон сылгоймаг 

сфёлдыстадон архайдыл фё-
цалх. Ныртёккё йё ёрмадзы ис 
15 куклайы бёрц. Уыдоны ’хсён 
– Хетёгкаты Къоста, Абайты 
Васо, фыссёг Николай Гоголь, 
поэтессё Маринё Цветаева 
ёмё ёндёр зындгонд адёй-
мёгты фёлгонцтё. Уыдонёй 
уёлдай, коллекцийы ис ёндёр 
зёрдёмёдзёугё куклатё дёр. 

(«Ир-информ»)

Армрестлинг

Сбёрёг кодтой 
тыхджындёрты

Ивгъуыд къуыри ёртё боны дёргъы Дзёуджы-
хъёуы Хъуылаты Бадзийы номыл Спортивон галуаны 
армрестлингёй цыдысты РЦИ-Аланийы фыццаг бынат 
бацахсыныл ерыстё ёрыгёттё ёмё фёсивёды ’хсён. 
Спортивон залы цы ‘хсёз стъолы уыди, уым сё цёнг-
дых ёвдыстой цыппарсёдё спортсменёй фылдёр.

Сё кармё гёсгё чыз-
джытё ёмё лёппутё 
дихгонд уыдысты цыппар 
къордыл. Ёппёты кёс-
тёртё уыдысты 2012-2014 
азы гуырд. Уыцы кары ёв-
зонг чызджытё ёмё лёп-
путё сёхимё ёркёсын 
кодтой сё уёлахизмё 
тырнындзинадёй. Бё-
рёг уыд, се ’хсён фидё-
ны цёнгдых спортсментё 
кёй рёзы, уый.
Чызджыты ерысты фыц-

цаг бынёттём рацыдыс-
ты: 30 кг – Хайты Алинё, 
35 кг – Хохойты Миланё, 
40 кг – Мамиты Янё, 45 
кг – Кучиты Зарё, 50 кг 
– Алинё Карасева, 55 кг 
– Басаты Ангелинё, 60 кг 
– Толасты  Тамарё, 60 кг – 
Золойты Даринё.
Ацы кары лёппутёй 

фыццаг бынёттё бацахс-
той: 35 кг – Давид Грачев, 
40 кг – Деметы Сёрмёт, 
45 кг – Биджелты Азёмёт, 
50 кг – Кучиты Дзамболат, 
55 кг – Дыгурты Хетёг, 60 
кг – Ёлборты Гермён, 65 
кг – Дзахойты Сёрмёт.
Не ‘взонг цёнгдыхты 

бацёттёгёнёг тренертё 
сты: Сёбанты Олег, Та-
маты Тотрадз, Дзёгъиаты 
Зёлинё, Цъёхилты Тай-
мураз, Золойты Мёирбег, 
Дудиаты Дианё, Аркъауты 
Оксанё, Светланё Якимо-
ва.

13-14-аздзыд чызджы-
тё ёмё лёппуты ерыстё 
рауадысты ноджы цымы-
дисагдёр. Алы уёзы дёр 
фыццаг бынат бацахсыныл 
цыдысты хъазуатон тохтё, 
куыд лёппуты, афтё чыз-
джыты ’хсён дёр.
Кёронбёттёны тохтё 

сбёрёг кодтой уёлахиз-
дзауты. Чызджыты ерыс-
ты фыццёгтё систы: 40 
кг – Ёгъуызарты Евё, 45 
кг – Гуёздёрты Лианё, 
50 кг – Моститы Элинё, 
55 кг – Бутаты Раминё, 60 
кг – Суанты Элинё, 70 кг 
– Мёргъиты Аделинё, 70+ 
кг  – Хуыбылты Аминё.
Лёппуты ’хсён уёла-

хиздзаутё систы: 45 кг 
– Кокойты Вадим, 50 кг – 
Георгий Циклаури, 55 кг 
– Ёгъуызарты Ролан, 60 
кг – Хуыдёлты Кермен, 65 
кг – Давид Панченко, 70 кг 

– Гёбёраты Тамаз, 70+ кг 
– Бызыккаты Богдан.

15-17-аздзыд ёрыгон 
лёппутё ёмё чызджы-
ты ерыстё дёр сбёрёг 
кодтой тыхджындёрты. 
Чызджыты ’хсён фыццаг 

бынёттё бацахстой: 45 кг 
– Къадзаты Изабеллё, 50 
кг – Хетёгкаты Тамилё, 55 
кг – Иринё Лапина, 60 кг 
– Хъёрджынты Эллё, 65 
кг – Персаты Каролинё, 
70 кг – Байаты Мария, 70+ 
кг – Черчесты Динарё.
Лёппуты ерысты фыццаг 

бынёттё рамбылдтой: 50 
кг – Бокоты Владислав, 55 
кг – Хетёг Саможиков, 60 
кг – Гёмаонты Сослан, 65 
кг – Гаглойты Хъазыбег, 70 
кг – Кучиты Тимур, 75 кг – 
Гёдзаонты Владислав, 80 
кг – Олег Воробьев, 80+ кг 
– Уаниты Арсен. 
Ёрыгон уёлахиздзауты 

тренертё сты: Хъараты Ва-
лери, Туаты Алан, Бедойты 
Аслан, Цоциты Ибрагим, 
Цъёхилты Таймураз, Та-
маты Тотрадз, Золойты 
Мёирбег, Золойты Хадзы-
мурат.
Фёсивёдон кары (18-

21-аздзыдтё) уёвёг 
спортсменты ерыстё ра-
уадысты уёлдай цымы-

дисагдёр. Ацы ран чи 
ерыс кодта, уыцы лёппу-
тё ёмё чызджытё сты, 
хёстёгдёр рёстёг нё 
зындгонд ёмё сгуыхт 
спорты хъайтарты чи хъуа-
мё раива, уыцы фёлтёр. 
Ерысты цыд равдыста, нё 
цёнгдыхты иузёрдион 
фарсхёцджытён сё зёр-
дё кёуыл дарой, ахём 
сёрёнгуырдтё иу ёмё 
дыууё кёй не сты, уый.
Алы уёзы дёр, куыд 

нёлгоймёгтё, афтё чыз-
джыты ’хсён дёр цыдыс-
ты ахъаззаг тохтё. Чыз-
джытёй фыццаг бынёттё 
рамбылдтой: 50 кг – Абой-
ты Аленё, 60 кг – Тауаситы 
Изё, 65 кг – Гергиты Дари-
нё, 70 кг – Гогаты Дианё, 
70+ кг – Сагкаты Миланё.
Лёппу-фёсивёды хъаз-

уатон тохты уёлахиздзау-
тё систы: 55 кг – Дзансох-
ты Сослан, 60 кг – Реуазты 
Елисей, 65 кг – Саулохты 
Азёмёт, 70 кг – Бедойты 
Арсен, 75 кг – Джиоты Ро-
дион, 80 кг – Табуты Сёр-
мёт, 85 кг – Джиоты Артур, 
90 кг – Цыбырты Валерий, 
90+ кг – Антон Жулин.
Нё сёрён чызджытё 

ёмё лёппуты хъомыл-
гёнджытё сты тренертё: 
Золойты Артур, Тогойты 
Игорь, Дзёгъиаты Зами-
рё, Сёбанты Олег, Хъа-
раты Валери, Туаты Алан, 
Бедойты Аслан, Цоциты 
Ибрагим, Цъёхилты Тай-
мураз, Таматы Тотрадз, 
Золойты Мёирбег, Золой-
ты Хадзымурат.

Ерысты ацыды тыххёй 
РЦИ-Аланийы Армрестлин-
джы федерацийы прези-
дент  Цъёхилты Таймураз 
загъта: «Ёмткёй райс-
гёйё, нё ерысты ацыд 
банымайён ис хорзыл. Нё 
алы кары дёр федтам, сё-
рён кёстёртё нём кёй 
рёзы, уый.
Ацы ерысты бёрёггё-

нёнтём гёсгё нё хъё-
уы равзарын, нё респуб-
ликёйы номёй Цёгат 

Кавказы федералон зыл-
ды фыццаг бынат бацах-
сыныл ерысты чи архай-
дзён, уыдоны. Ерыстё ног 
азы январы дыккаг къуы-
рийы цёудзысты нёхимё, 
Дзёуджыхъёуы. Уыцы 
ерысты ёртё кары 
спортсментёй 1-8-ём 
бынёттё чи бацахса, уы-
донён балцёгтё  лёвёрд 
цёудзён Уёрёсейы сёй-
раг ерыстём. Уыдон та 
цёудзысты иннё аз мар-
тъийы.
Мах ныр зёрдиагёй ба-

цархайын хъёудзён фи-
дёны ерыстём нё лёп-
путё ёмё чызджыты, 
куыд гёнён ис, афтё 
хуыздёр бацёттё кё-
ныныл. Уырны нё, нё 
хъомылгёнинёгтё, куыд 
амёй размё, афтё ацы 
хатт дёр тыхджындёрти-
мё кёй уыдзысты, уый».

БАСКАТЫ Уырызмёг,
къам систа 

Татьянё ШЕХОДАНОВА

 Барадон фётк 

Пайда райсыны фёндимё...
Фылдёрёй-фылдёр кёны, социалон хызёгты фёрцы фыдгёнджы-

тё цы цёстфёливён митё саразынц, уыдоны нымёц. Афтё, мёнг 
брокертыл баууёндгёйё, алагираг ацёргё сылгоймаг йё 1,5 милуан 
сомы «балёвар» кодта фыдгёнджытён.

Бёрёг куыд у, афтёмёй социалон 
хызёгты арёх бамбёлён ис алы-
хуызон рекламётыл, ома, дё ёхца-
тё раст инвестицитыл куы схардз 
кёнай, уёд стыр ёфтиаг райсдзы-
нё. Уыимё, фыдгёнджытё арёх 
спайда кёнынц зындгонд банктё 
ёмё ёндёр финансон структурё-
ты нёмттёй – амынд кусёндётты 
сайтты халдихтё саразынц (фыц-
цаг бакастёй сын раиртасён нёй, 
ёцёг ёви мёнг у, уёлдайдёр та 
– ацёргё адёмён, уымён ёмё 
уыдон къаддёр зонгё сты компью-
терон технологитимё). 
Ахём хабар ёрцыд амынд сылгой-

магыл дёр. Цёстфёливджыты сайт-

мё куы бахызт, уёд ын уайтагъддёр 
фехъусын кодтой, йё инвестицитыл 
ын бёрнон чи уыдзён, уыцы «бро-
керы» ном. Дарддёр сылгоймагён 
телефонёй дуне диссаджы хабёрт-
тё ракодтой: уыцы финансон плат-
формёйы хыгъд куы байгом кёна 
ёмё йе ‘хцатё уым куы сёвёра, 
уёд стыр ёфтиаг исдзён. Уыцы 
ныхёстыл баууёндгёйё, сылгой-
маг «брокеры» бёрны бакодта йе 
‘хцайы фёрёзтё. Уыимё, райдай-
ёнты цёстфёливджытё адёйма-
гён фёдзурынц, ома, дё хыгъды 
фёрёзтыл бафтыд уал ёмё уал 
мины. Уымёй уёлдай, уыдон хыгъды 
хицауы номыл барвитынц иуцасдёр 

ёхца – ома уыдон сты дё инвести-
цион хыгъды фыццаг ёфтиёгтё. 
Уыцы ёууёл, кёй зёгъын ёй хъё-
уы, адёймаджы тынгдёр баууёндын 
кёны «брокертыл». Фёлё, фёстё-
дёр адёймаг йе ’ппёт ёфтиёгтё 
райсынвёнд куы скёны, уёд «бро-
кертё» ёрбайсёфынц. Семё ёр-
байсёфы адёймаджы ‘хца дёр.
Ахём цёстфёливён миты аххо-

сёй ацёргё сылгоймаг ёнё ёх-
цайё баззад. Цауы фёдыл арёзт 
ёрцыд уголовон хъуыддаг.
Уыцы ёууёл хынцгёйё, РЦИ-

Аланийы Мидхъуыддёгты министрад 
адёммё сиды, цёмёй къёрцхъус 
уой, ахём финансон платформёты 
лёггёдтёй пайда кёнгёйё, ёнё-
зонгё ёмё ёбёлвырд адёмы бёр-
ны се ’хца ма кёной.

Нё уацхёссёг

     

КЪАДЗТЫ Викторы чызг Газмирётён
 25 ноябры йё райгуырён боны 80 азы фёдыл арфё кёнём нё зынаргъ, 

нё уарзон Газмирётён. Йе ‘мкъай Хъайтмёзты Цёраимё цёрынц ёнгом 
ёмё уарзонёй.
Цёрайён йё фыццаг амонд 1984 азы, хъыгагён, бахауд фёндаггон 

фыдбылызы, баззадысты ёртё кёстёры – дыууё фырты ёмё иу чызг 
ёнё ныййарёг мадёй. Фёлё та Стыр Хуыцау Цёрайён ратта  амонд 
Къадзты рёсугъд Газмирёты, кёцыимё дарддёр хъомыл кодтой ёртё 
хъёбулы – Олег, Андрей ёмё Нинёйы. Ёртёйё дёр фесты уёлдёр 
ахуырад, систы дохтыр, экономист ёмё юрист.
Нё дзёбёх, нё фёл-

мёнтёдзураг, Газмирёт! 
Арфё дын кёнём дё 

юбилейы фёдыл! Ёнёниз нын у, ёмё дё уды фёндиаг 
бирё азты фёцёр дё уарзон бинонтё, хиуёттё ёмё 
къабёзтимё!
Ирыстоны уёлвонг ёмё рёсугъд ёрдзы хъёбысы сё-

умёрайсом хуры рухс цы дзуёрттё ёмё дауджытём 
ёрбакёсы, уыдоны фёдзёхст дё кёнёд Дунескёнёг 
Стыр Хуыцау! 
Бирё зындзинёдтё федтай, ёмё амёй фёстёмё дё 

къахы ёлгъёй дёр макуы схъёрз! Мах фёндиагёй фёр-
нёй фёцёр, чи дё уарзы ёмё, кёй уарзыс, уыдонимё!

                                                 
Ацы зёрдиаг арфётё дын кёны Андрей, Нинё ёмё 

де ‘мкъайы номёй БЫЗЫККАТЫ Земфирё 

     

Арфё

РЕКЛАМЁ, ХЪУСЫНГЁНИНЁГТЁ

Баскаты мыггаг хъыгзёрдёйё тё-
фёрфёс кёны бинонтё, хиуёттё 
ёмё къабёзтён,

БАСКАТЫ 
Алиханы фырт Михал (Мысост)
цардёй кёй ахицён, уый фёдыл.
Зиан рахёсдзысты цыппёрёмы, 

21 ноябры, Кисловодскы, Желябовы 
уынджы 10 «а» хёдзарёй.

